
11. IKASGAIA: ESTORTSIO DELITUA. IBILGAILUA ERABILTZEKO LAPURRETA ETA EBASKETA. 

USURPAZIOA 

 

 

ESTORTSIO DELITUA (243 art.-a) 

Estortsio delitua da, irabaziak lortzeko asmoz eta indarkeria edo larderia erabiliz, beste bat 

egintza edo negozio juridikoa egitera edo ez egitera behartzen badu, beraren edo beste inoren 

ondarearen kalterako. Beraz, jokaera tipikoaren elementuak lau dira: 

1. Legez kontrako irabazi asmo izatea, hau da, eskubiderik ez duenak daukan ondasun 

onura lortzeko asmoa. 

2. Indarkeria edo larderiaren erabilpena. 

3. Egite bat egin nahi ez duen subjektu pasiboari egindako derrigortzea. 

4. Egite edo negozio juridiko bat egitea, biktima edo hirugarren batentzat ondasun 

ondorio kaltegarriak dituena. 

Azken elementu honen sortze soilak (egintza edo negozio juridikoa) delitua betetzea 

eragiten du, ordura arte saiakuntza antzeman daiteke. 

Hurrengoen artean dagoen figura bat da: 

 Baldintzadun mehatxuak eta derrigortzeak (helburu ekonomikoa biktimari derrigortze 

eginez saiatzen baita). 

 Pertsonen aurka larderia erabiliz lapurtzea (bitarteko komisiboengatik). 

 Eta maula (biktima baita ondasun ondoriozko egintza gauzatu edo egiteari uko egin 

behar diona). 

Indarkeria fisiko egintzak bananduta zigortu behar dira, ez ditzala estortsioari 

dagozkionengatik desagertu (bestelakoak dira 147.2 edo 147.3 art.-ko lesio ez hain larriak, 

indarkeriaren jarduerari lotzen zaizkionak eta estortsioak desagerrarazten dituenak). Delitu 

pilaketaren ondorio berera heltzen da, baldin eta larderiak legearen aurkako atxiloketa-delitua 

eragiten badu edo eraso sexualerako bidea ematen badu (adibidez: norbait bahitzea 

salerosketa eskritura bat sinatzera behartzeko). 

Delitua gauzatzeko zigorgarriak dira proposamena, probokazioa eta konspirazioa. 

Jokabide mota honen adibide dira: diru kopuru jakin bat eman ezean seme-alabak atzerrira 

eramatearekin mehatxatzea, eskritura publiko bat izenpetu edo ematea, testamentua 

moldatzea, pisu baten jabea kontratua sinatzera behartzea etxebizitzaren erabilera behin 

betiko izateko edo kontratua eteteko. 

IBILGAILUEN ERABILERAREN LAPURRETA ETA EBASKETA (244.art.-a) 

 OINARRIZKO TIPOA (244.1.art.-a) 

 Bete beharreko baldintzak:  

o Ibilgailu motordun edo norberarena ez den ziklomotor bat ostea edo 

behar den baimenik gabe erabiltzea. 

o Jabetza asmorik eza.  

o Zuzenean edo zeharka, ez 48 ordu baino gehiagoan, bueltatzea. 

 Arduradunak izango dira bai ostu duena eta baita ondoren baimenik gabe 

erabiltzen duena ere. 

 Ibilgailuaren balioak ez du axola. 

 Bueltatzea jabeari itzultzean datza, zuzenean edo zeharka (ematea, non dagoen 

jakinaraztea, biktimaren inguruko gunean utzi). 

 TIPO KUALIFIKATUAK (244.2, 244.3, 244.4. art.-ak): 

 Gauzetan indarkeria erabiliz (244.2.art.-a). 

 48 orduak baino lehen bueltatzen ez denean: ebasketa edo lapurretatzat 

(243.3.art.-a) zigortuko da, kaltearen konpontze aringarria ezarri ahalko da 

(21.5.art.-a). 

 Bortizkeria edo larderiaz (244.4.art.-a): indarkeria edo larderia egindako lapurreta 

delitua du, nahiz eta erabilera asmoa soilik egin eta 48 ordu pasatu baino lehen 

bueltatu. 

USURPAZIOA 

III Tituluko V. Kapitulua ondasun higiezinen jarduerako atentatu batzuez ari da, usurpazio izena 

ematen zaiona. Ondasun higiezinen okupazioari, mugak aldatzeari eta uraren bidea 

desbideratze ari dagokio. 

1. Ondasun higiezinen okupazioa (245 art.-a) 

Artikulu honetan Zigor Kodean zigortzen ditu bai okupazio baketsua, bai 

indarkeriaz edo larderiaz egiten dena. 

a. Indarkeria bidezko okupazioa (245.1. art.-a) 

Ohiko jokabidea higiezin baten okupazioan zehazten da nolabaiteko 

iraunkortasunarekin, ondasun higiezinaren jabaria biltzen duena edo 

eskubidearen jabe gisako portaera. 

Kartzela zigorra 1-2 urte artekoa izan daiteke, lortutako erabilera eta 

egindako kaltea kontuan hartuta ezarriko dena, erabilitako indarkeriari 

dagozkion zigorrez gain. 

Delituak dakarren erantzukizun zibilak legez jabetza itzultzea biltzen 

du, edo bestela zigortuaren botatzea adostu. 

b. Okupazio baketsua(245.2.art.-a)  

Higiezin, etxebizitza edo erakinak baimenik gabe okupatzea, baina bizilekua ez 

direnak edo jabearen borondatearen kontra bertan jarraitzea da. Zigorra 3-6 

hilabete arteko isuna da. “okupak” direlakoen kasua da, zeietan horien 

kriminalizazioa gogor kritikatu den, araudi zibilak arazoa konpontzeko nahikoa 

bitarteko eskaintzen dituelako.  Auzitegi Gorenak delitu honek bete 

beharrekoak ezarri ditu: 

 Bizilekutzat erabilikoez den higiezin baten okupazioa, nolabaiteko 

iraunkortasun asmoz egiten dena; hala, behin behineko okupazioak 

eta noizbehinkakoak alde batera utziz. 

 Kaltetutako higiezinari dagokionez, biktimaren jabetzarako arrisku 

garrantzitsua suposatzen du okupazioak. 

 Egileak jabetza hori zilegi egiten duen ziurtagiri juridikorik ez izatea; 

izan ere, higiezina okupatzeko baimena eman izan balitzaio, nahiz eta 

denbora tarte baterako soilik izan, egintza ez da delituzkoa eta legeria 

zibilera jo beharko da. 

 Higiezinaren jabearen okupazioaren aurkako berariazko nahia egon 

dadila, okupazioa baino lehen zein ondoren. 

 Egileak dolu bidez jardutea, higiezinaren jabetza ezaren ezagutzari 

dagokionean, nahiz baimen faltari, nahiz okupatutako finkaren 

jabearen jabetza kaltetzeko borondateari. 

Beharrizan egoera ere, askotan erabilia, ez da onartzen; arazoa 

konpontzeko beste bide instituzional batzuk baitaude, inorenak diren 

ondasun higiezinak lesionatu beharrik gabe. 

2. Landen mugen aldaketa (246.art.-a) 

Herrien edo lursailen edo jabetza baten mugak zehazteko erabiltzen den 

edozein seinale lekuz aldatzea edo kaltetzea bezalako jokabideak zigortzen dira, 

publiko zein pribatuak. 

Zigorra aldatzean edo kaltetzean eman zaion erabileraren araberakoa izango 

da: 400 € baino gehiagokoa bada, 246.1.-art.ko zigorra ezartzen da; berbera edo 

txikiagoa bada, 246.2.art.-koa. 

3. Urak euren ibilbidetik ateratzea (247.art.-a) 

Baimenik izan gabe uraren (publikoa zein pribatua) bidea desbideratzen duena 

zigortuko da.  

Aurreko kasuan bezalaxe, eman zaion erabileraren araberakoa izango da 

zigorra. 

 


